
Sesaun Plenária  ba  loron  ohin  nian, preside husi Presidente Parlamento Nacional 

Sr. Fernando Lasama de Araújo hamutuk ho I0 Vice Presidente Parlamentu Nacional Sr. 

Vicente da Silva Guterres, no Sekretaria Mesa Sra. Maria Terezinha Viegas, I0 Vice-

Sekretaria Sra. Dep. Maria da Costa Exposto no II0 Vice Sekretaria Sr. Dep. Teresa Maria 

de Carvalho. 

Antes hahu Plenaria ba ohin nian, Presidente informa ba Senhores Deputados sira 

tomak katak ba Sessaun dader Mesa fo tempo ba Governo atu responde perguntas nebe 

hato’o horiseik lorokraik ne’e, maibe mekanismo ida ne’e hetan Pontu de Ordem husi 

Sra. Dep. Ana Pessoa husi Bankada FRETILIN tamba Meja fo liu tempo barak ba 

Governo maibe ba Senhores Deputados sira Mesa limite tempo, Mesa liu husi Presidente 

esklarese katak Meja hakarak kria buat ida que equilibro no to’o agora Deputados 54 

maka halo ona intervensaun. 

Plenária  Parlamento Nasional ohin nian, participa mos husi Primeiru Ministru no 

membrus  IV Governu Konstitusional, Eis Presidente Parlamento Nasional Sr. Francisco 

Guterres Lu Olo.  

 

Periodo da Orden do Dia ho asuntu  mak hanesan:  

 Discussaun no votasaun ba generalidade da Proposta de Lei n. 16/II kona ba 

(“Orçamento Geral do Estado da República Democratica de Timor Leste 2009”)   

Presidente fo tempo ba Primeiro Ministro Sr. Jay Rala Xanana Gusmão no Ministra 

Finansas Sra. Emilia Pires atu responde duvida no perguntas nebe Senhores Deputados 

sira hato’o horseik lorokraik loron 15 fulan Janeiro tinan 2008.  

 



Tuir PM katak kestoens nebe maka mosu ne’e Governo sei responde iha 

diskusaun espesialidade. 

PM haktuir katak susar tebes-tebes atu buat ida nebe Sr. Dep. Manuel Tilman 

husu ne’e iha 31 de Augosto, akuntabilade normal .  

Kona ba perkupasaun katak Senhores Deputados sira seidauk hetan Relatorio 

Audotorio Internasional kona ba Relatorio Orsamento Transitorio katak Governo haruka 

ona mai Parlamento Nasional ho total 65 copias. Ami mos halo kanselamento ba Projektu 

nebe laiha kontrato no ami mos halao projektu nebe Governo uluk la konsege realiza, ida 

ne’e maka esforsu ida atu hadiah gestaun funsaun publik no ba 2009 ami hare katak sei 

laiha carry over. $ USD 28 Millions nebe ami tau iha ne’e Governo la hasai ona husi 

Fundo Petrolifereo tamba ami sei hasai husi restu Orsamento Geral 2008 nebe tama iha 

Kaixa Estadu,  

Kona ba sasan folin nebe seidauk tun depois Parlamento Nasional aprova Lei 

Tributaria, sasan folin la tun tamba ida ne’e impaktu husi krisi nebe akontese iha Nasaun 

hotu hodi nune’e sasan folin la tun.  

Tuir Ministra Finansas kona ba topiko Crisimento Ekonomiko, makro ekonomista 

husi Universitas Oxford Estadu Unidos Amerika katak atu resolve persija tinan 50 no atu 

redus pobreza Timor Leste persija 8% ba Crisiemento Ekonomia.  Inflasaun iha Timor 

Leste kona ba presao 6,1 %, iha fulan Junho 10, 7 % tuir dadus Statistika nebe ita iha. 

Koandu tama ona fim do anu iha eksekusaun sempre gasta osan maka’as. Ministro nunka 

fahe osan estdau no osan nunka lakon.  

Kona ba tender desentarlisasi, agora Governo fo ona kibi’it ba Ministerio ida-

idak, bugdet nebe sira halo tender rasik maka $ USD 250 iha tinan 2008 no buat ida fasil 

maibe ami tenki prepara kondisoens ba Ministerio nia kapasidade atu halo 

aprovisionamento rasik. Tuir PM Governo prepara ona planeamento atu hasae kapasidade 

seitor privada, laos hein deit projektu husi Governo.  

Tuir PM, Governo sei prepara funsionario ba Munisipius no sei fo treinamento ba 

sira nebe atu servico iha Munisipius, buat ida maka ita sei fraku maka Gestaun no 

Akuntabiladade. Kona ba Professores ami prepara hela Regime Espesial hodi ita bele 

responde sira nia necesidade.  



Depois Senhores Deputados sira hato’o duvida ho perguntas no Governo liu husi 

Premeiro Ministro no Ministra Finansas responde, Presidente fo tempo ba Leaders 

Bankadas sira atu hato’o intervensaun ba dala ikus antes tama ba Votasaun na 

Generalidade. 

Bankada Parlamentar PUN hato’o katak Salario nebe sae maka’as laos hare ba 

ema nia Perfomance, tuir PUN Perfomance maka sai hanesan base ida atu hasae Salario 

no Governo la hare ba kondisoens povo nia, PUN hare katak Osan Mina Rai labele 

aguenta ba futuru tamba Governo uja osan Fundo Mina Rai.  

Bankada ASDT iha intervensaun hato’o katak Orsamento ida ne’e detail te-tebes 

no diak liu Orsamento 2008, husu atu aloka osan barak ba Infra-estrutura tuir necesidade 

povo nian, ASDT husu atu aselera proseso desenvolvimento.  

Bankada PPT Orsamento ida ne’e uja atu redus Pobreza, PPT husu ba Governo 

atu kria fabrika ida hodi nune’e osan ne’e bele sirkula deit iha Timor laran laos osan 

barak maibe ba fali rai liur.  

Bankada FRETILIN katak Orsamento 2008 nebe maka liu tia ona ho montante ida 

que bo’ot tebes maibe Governo laiha kapasidade atu eksekuta, tuir  FRETILIN durante 

ne’e laiha mudansa iha povo nia moris hodi nune’e FRETILIN hare katak Orsamento 

2009 nebe montante bo’ot ne’e la realistis 

Bankada PD hare katak Governo AMP foin maka kaer ukun tinan ida ho balun 

maibe konsege resolve problema nebe impaktu husi krisi politika militar 2006-2007 

tamba violasaun komesa lakon ona iha Timor Leste no Governo AMP infrenta krisi 

ekonomia global, hodi nune’e PD hato’o Bom Trabalho no Bom Sukseso ba Governo 

AMP. PD fo apoiu total atu eksekuta Orsamento 2009.   

CNRT iha intervensaun ne’e kongratula ba Governo tamba eksekuta orsamento 

2008 ho diak no hetan sukseso ida que bo’ot. CNRT husu ba Governo atu hadia sistema 

aprovisionamento no sistema funsaun publiko.  

Bankada PSD hare katak Orsamento 2009 ne’e atu Parlamento Nasional debate 

ho ulun malirin tamba atu hadia ekonomia no husu atu garante seguranca alimentar.  

Aprovasaun ba Projektu de Lei N0 16/2008 na generalidade ho resultado votasaun 

: a favor 39, kontra 21 no abstensoens 5, hodi nune’e Projektu de Lei ne’e passa na 

generalidade.  



Ikus liu Presidente encerra Plenaria ba ohin loron no sei kontinua fali Segunda-

feira loron 19 fulan Janeiro tinan  2009 oras 09H00.  

